
ŽUPANIJSKI/KANTONALNI SUD U TRAVNIKU

BROJ-U/I-1021/00

Travnik, 03.07.2000.god.

Županijski/Kantonalni sud u Travniku, u vijeću sastavljenom od sudaca: K.J.M., kao predsjednika vijeća , te V.Ž. i S.L. kao članova vijeća, u vanparninčnom predmetu predlagača Društvo za promet nafte i naftnih derivata “O.C.” d.o.o. Gornji Vakuf, radi uspisa u sudski registar osnivanje mješovitog društva, na sjednici vijeća održanoj 03.07.2000.god. donio je;

                                                   R J E Š E NJ E

Prijava se o d b a c u j e.

                                                O b r a z l o ž e nj e

Predlagač je podnio ovom sudu prijavu za upis osnivanja mješovite firme pod nazivom: Društvo za promet nafte i naftnih derivata “O.C.” d.o.o. Gornji Vakuf. Prijava je podnesena na osnovu ugovora o osnivanju mješovitog društva zaključenog 03.05.2000.god. izmedju Dioničkog društva “AUTO- TRANSPORT” iz Travnika, te G.I. iz G. Vakufa  i G.S. iz Viteza.

U ugovoru je definisano da osnivači na ime osnivačke glavnice ulažu  i to:

· G.I. iznos od 2.137,00  KM ili 21,37%

· G.S. iznos od 4.273,00 KM ili 42,73%

· A.T. DD Travnik iznos od 3.590,00 KM ili 35,90%.

U članu 24. Ugovora definisano je da će osnivači uložiti još:

-“A.T.” DD Travnik zemljište u k.o. Putičevo u površini od 8.400 m2, u vrijednosti od 168.000,00 KM.

· G.I. iznos od 100.000,00 KM i

· G.S. iznos od 200.000 KM u roku od 90 dana.

Prijava je zaprimljena u sudu 10.05.2000.god.

Uz prijavu priložene su potvrde o uplati i to: DD “A.T.” 3.590 KM G.I. 2.137,00 KM i G.S. 4.273,00 KM.

U postupku ispitivanja da li su ispunjeni uvjeti za upis navedenog mješovitog društva /čl.30 i 31. Zakona o upisu pravnih osoba u sudski registar (“Sl.novine” FBiH” br. 4/2000) i člana 12 Uredbe o upisu u sudski registar pravnih osoba koje obavljaju gospodarsku djelatnost (“Sl. novine F. BiH” br. 12/2000), te pošto je utvrđedno da uz prijavu nije podneseno sve što je potrebno da bi se po njoj moglo postupati, sud je temeljem odredbi čl. 31 i 32 Zakona  o postupku upisa pravnih osoba u sudski  registar vratio predlagaču prijavu i zaključkom ga obavezao da u roku od 15. dana dostavi slijedeće:

1. Nalaz revizije predhodno izvršene vlasničke transformacije prema Uredbi o reviziji prethodno izvršene vlasničke transformacije, te Uputstva o načinu prijavljivanja, potrebnim podacima i dokumentaciji i o postupku revizije prethodno izvršene vlasnničke transformacije.

2. Dokaz da li Srednjobosanski kanton ili Općina Travnik ima ovlasti i obaveze vlasnika držvanog kapitala u odnosu na “A.T.” d.d. Travnik, te da li  je u skladu s tim izvršen izbog i imenovanje organa upravitelja u ovom društvu (Uredba o vršenju ovlasti i obaveza organa Federacije Bosne i Hercegovine u gospodarskim društvima po osnovu društvenog kapitala (“Sl. novine F BiH” br. 2/2000) i odluke Skupštine SBK o kriterijima za utvrdjivanje liste poduzeća sa podrućja SBK u kojima Vlada SBK ima ovlasti i obaveze vlasnika društvenog kapitala (“Sl. novine SBK” br. 2/2000).

3. Dokaz o vlasninštvu - zemljišnoknjižni izvadak za nekretnine koje se ulažu kao osnivački ulog, kao i dokaze o drugim ulaganjima ( uplatnice i sl)

4. Odobrenje - saglasnost na ugovor nadleženog organa (Kantona ili općine- zavisno od utvrdjene liste poduzeća od Kantonalne skupštine/

5. Dokaz da je “A.T.” d.d. sačinila početnu bilansku i program privatizacije , te završni račun i da je to predato nadležnoj Agenciji za privatizaciju, kao i uvjerenje ove Agencije da li ima zapreka sa strane provodjenja procesa privatizacije, da se registrira navedeno mješovito društvo.

6.  Dokaz da nekretnine koje se ulažu kao osnivački ulog ne potpadaju pod zabranu raspolaganja u smislu čl. 16. preuzetog Zakona o izmjenama i dopunama Zakona o prometu nepokretnosti (“Sl. novine SR BiH” br. 22/91).

Ujedno je sud upozio predlagača da ako prijava ne bude ispravljena i sudu u ostavljenom roku, smatrat će se da je povučena, a ako bude vračena bez ispravke odnosno dopune da će je sud odbaciti, a ako bude ispravljena, odnosno dopunjena smatrat će se da je podnesena sudu onog dana kada je prvi put bila podnesena.

Predlagač je dostavio sudu zemljišnoinjižni izvadak za predmetne nekretnine, a iz kojega se vidi da na ovom zemljištu ima pravo raspolaganja, dok ostale isprave čiju mu je dostavu naložio sud nije dostavio.

Agencija za privatizaciju Srednjobosanskog kantona dostavila je ovom sudu rješenje br. 01-19-2918/2-2000 kojim je podnosiocu prijave naloženo da izvrši ispravke i dopune u programu privatizacije, te se konstatuje da ovo poduzeće nije  dostavilo popčetnu bilansu za 1999. godinu i da nije postupilo u skladu  sa pozitivnim zakonskim propisima, te da se ako ne postupi po ovom rješenju u roku od 15 dana odbiti program privatizacije.

Člankom 314 Zakona o gospodarskim društvima (“Sl. novine FBiH” br. 23/99), propisano je da do dana podnošenja prrijave za upis osnivanja društva mora biti uplačena najmanja polovina uloga u novcu, a što predlagač, kako je gore navedeno nije ispoštovao, a niti je to učinio u naknadno ostavljenomroku.

Ovaj sud smatra da je ovakvo raspolaganje zemljištem u društvenoj svojini protivnu prinudnim odredbama Zakona o privatizaciji poduzeća (“Sl.nov. FBiH “ br. 27/97), kojim su detaljno  propisana pravila i rokovi privatizacijskog postupka, a nesporno je da se u vom slučaju radi o poduzeću (DD “A.T.”), koje treba da ide u proces privatizacije. Ovakav stav suda potkrepljen je i sstavom Federalne agencije za privatizaciju koja je svojim aktom broj 01-021-2485/98 od 07.09.1998.godine, upozorila kantonalne i općinske  pravobranitelje da poduzmu zakonske mjere radi sprečavanja bilo kakvog raspolaganja stvarima i pravima poduzeća iz člnka 1. Zakona o privatizaciji poduzeća, mimo Zakonom utvrdjenih pravila i rokova privatizacijskog postupka, kao i gore citiranim Rješenjem Agencije za privatizaciju.

Pošto Srednjobosanski kanton nije utvrdio listu poduzeća koja su od interesa za Kanton a koja za općinu (čl. 158 ranijeg Zakona o poduzećima a čija je primjena produžena čl. 386 Zakona o privrednim društvima , (to je evidentno, jer predlagač nije dostavio u tom pravcu dokaze koje mu je sud naložio da u društvenom poduzeću “A.T.” nisu ni imenovani legalni organi upravljanja Upravni odbor i direktor, a za čije je imenovanje bila potrebna suglasnost nadležnog organa Kantona ili Općine), to se ukazuje nezakonitom i odluka oosnivanju mješovitog društva. Sud takodje smatra da je navedeno raspolaganje zemljištem društvene svojine protivno i odredbama Zakona o poljoprivrednom zemljištu (“Sl. novine F BiH” br. 2/98), u kojem je detaljno  propisan  postupak promjene namjene poljoprivrednog zemljišta od srane naldežnih upravnih organa, a koji evidentno nije sproveden.

Ovo raspolaganje protivno je odredbi čl. 7. Uredbe sa zakonskom snagom o izmjenama i dopunama Zakona o proemtu nepokretnosti (“Sl. list R BiH” br. 21/92), koji propisuje da poljoprivredno zemljište u društvenoj svojini koje se ne obrađuje Općina može davati samo na privremeno korištenje ili u zakup u svrhu poljoprivredne obrade.

Pored gore navedenog u spisu postoje i podnesci ranijih vlasnika zemljišta koje je predmet ulaganja u mješovito društvo da polažu pravo na restituciju ovog zemljišta, jer navodnonisu dobili naknadu, kao i podneska Ombudsmena u kojem traži da se obustavi postuupak po prijedlogu za osnivanje mješovitog društva pošto se radi o  nedozvoljenom rspolaganju zemljišta društvene svojine u smislu odredbe Zakona o proemtu nepokretnosti, Zakon a o privatizaciji poduzeća, te Odluke Visokog predstavnika.

Prema tome, pošto predlagač nije postupio po citiranom zaključku suda nije podnio dokaz o izvršenoj uplati potrebnog dijela uloga u novcu,  suglasnost Agencije za privatizaciju obzirom na odredbe Zakona oprivatizaciji/, sud je prijavu za upis navedenog društva odbacio temeljem odredbe čl. 32 Zakona o postupku uupisa pravnih osoba u sudski registar.

                                                                                                            PREDSJEDNIK VIJEĆA

